
Одбележување:  три години од Проектот за Зајакнување на Граѓанското Општество   
 

Говор на Амбасадорот Миловановиќ 
 

6 јуни 2008 

 

Добро утро. Чест ми е да бидам денес овде, за да го одбележиме успехот на првите три 

години од Проектот за зајакнување на граѓанското општество. 

 

Колку подолго сум во Македонија, толку ми е поочигледно дека невладините организации  

се клучен фактор за успехот на Македонската мултикултурна демократија. На граѓаните на 

Македонија им се потребни информации од избрани претставници и јавни институции и 

начин ефективно да ги набљудуваат како тие работат. Гласот на народот мора редовно да 

биде слушнат а нивните грижи, препораки да бидат земени предвид кога се донесуваат и 

имплементираат политиките, законите и одлуките. Невладиниот сектор е поефективен во 

однос на индивидуалните иницијативи во однос на зајакнување на политиката  и 

спроведување ефективни промени. Тој може да ги информира граѓаните за нивните права и 

обврски и да осигура дека јавната политика и процедурите им дозволуваат да ги користат 

овие права и да ги уживаат бенефициитекои произлегуваат од нив. Служејќи како 

двонасочен канал на информации и како сојузник со Владата, покажувајќи дека 

организирани групи на граѓани можат да направат промена, невладиниот сектор ја зајакнува 

демократијата секој ден. 

 

Македонскиот невладин сектор е активен и ефективен на локално и национално ниво. 

Помошта од Америка за Македонија во изминативе 15 години беше многу важна. Преку 

УСАИД американскиот народ инвестираше скоро 500 милиони долари, за да промовира 

напредок во  образованието, економски раст и демократија во државата. 

 

Со таа намера, секоја година Американската комисија за демократија, обезбедува мали 

грантови за финансирање иновативни проекти од невладиниот сектор, кој аплицираат за 

нашата помош и јас го охрабрувам секој од вас да види дали можеме да бидеме партнери во 

иднина. 

 

Проектот на УСАИД за Зајакнување на граѓанското општество помогна на невладиниот 

сектор да ја демонстрира својата вредност на граѓаните, на биснис заедницата и на Владата. 

Како резултат, се повеќе идивидуи и бизниси донираат во невладиниот сектор а се повеќе 

граѓани волонтираат. 

Локалната филантропија е возможна во Македонија. Таа овозможува одговор на еден од 

најголемите предизвици со кој во моментов се соочува македонсиот невладин сектор а тоа е 

предизвикот за финансиска стабилност. Невладиниот сектор се одржува многу тешко од 

грантови од меѓународни донатори. Мора да аплицираат за техника и за обука преку 

Проектот на УСАИД за зајакнување на граѓанското општество, за да ги зголемата и 

прошират нивните локални фондови. 

 

Пријателска и правна околина за цивилното општество е исто така потребна, и кога новата 

Влада и парламентот ќе ги завземе своите позиции се надеваме дека нема да има доцнење во 

прифаќањето на законот за зајакнување на граѓанското општество. 

 

Демократијата е водена од луѓето. Има многу начини граѓаните да бидат слушнати. 

Изборите на пример се со намера да им обезбедат на граѓаните да одберат кој ќе биде на 

власт. Како што сите ние знаеме, изборите на 1 јуни не обезбедија прифатливи стандарди и 

беа обележани со насилство. Практично кажано, гласовите на десетици и илјадници беа 

украдени. Ова особено го знаеме поради одличната, храбра и непристрасна работа на 

набљудувачите од невладинaта организација МОСТ. Но ова е само еден пример за важната 

улога на невладиниот сектор во Македонија. 

 

Сега за да ја подобриме сликата за Македонија, и најважно вербата во луѓето, мора да има 

прегласување во голем број на изборни места. Но овој пат да нема заканувања и страв. И 

после изборите, невладиниот сектор ќе има голема работа, да работи со граѓаните, со новиот 

парламент и со сите кои дирекно влијаат врз животот и просперитетот на граѓаните на 

Република Македонија. 

 

Му честитам на Проектот на УСАИД за зајакнување на граѓанското општество за успешните 

активности реализирани во изминатите години, и му честитам на македонскиот невладин 

сектор за нивниот силен придонес како дел од граѓанската заедница. 

 

Благодарам 

 

 

 


